
M
iseho hatrany ny toe-javatra ahitana olana
miantraika amin’ny fiainam-bahoaka. Ity fiton-
drana ity dia efa nambara ela izay, fa tsy ho

afak’olana. Ny antony, tsy avy amin’ny mpanohitra
izay anilihany hatrany ny rihitra, fa avy aminy ihany.
Ary tsy mandeha ho azy amin’izao sy hampilamina
ny zavatra azo amin’ny fomba tsy mazava, mba tsy
ilazana hoe tsy fahamarinana. Niaraha-nahita tsara
ny zava-nitranga tamin’ny fomba fihetsik’izy ireo ta-
loha sy nandritry ny fampielezankevitra ary tamin’ny
fifidianana tamin’ny taona 2018. 
Maro izay olana niainan’ny vahoaka Malagasy izay
tao anatin’ny telo taona izao. Miseho amin’ny endrika
isan-karazany izany ary ny ankamaroany dia tsy
mbola fahita hatramin’izay, na ny fomba fiteny hoe
naha tany ny tany. Ny mahavaka ny saina, dia tsy
mbola hita soritra akory, ary tsy ao anaty taona vitsy
hoavy no hisindan’izany maharary ny vahoaka sy ny
firenena izany. Iaraha-mahita sy miaina tsara mantsy
ny zava-misy amin’ny fomba fitondrana ny firenena
ankehitriny, sy ny ketriketrika politika mandroadroatra
amin’ny lafiny samihafa. “Mbola ho ela”, hoy ilay mi-
fatotra; ary “lavitry ny afo ny kitay”. Izany fomba fiteny
izany no azo ilazana tsara ny zava-misy sy ny
amin’ny fibanjinana ny hoavin’ity firenena ity hatreto.
Misy mahazo tombontsoa amin’izao toerana misy ny
firenena izao. Ny firenena izay miaina ao anaty fa-

hantrana lalina, noho ny fampahantrana natao azy,
tamin’ny alalan’ny fihetsika nataon’ireo olom-bitsy ato
anatiny sy any ivelany. Tsy tokony ho adinoina ihany
koa, fa mbola mahomby tsara amin’izao fotoana izao
ny politikam-panjanahana nataon’ny fitondrana frant-
say, izay nikororohany sy nanasamatsamahany ny fo-
totra feno fahendrena lalina niorenan’ity firenena ity.
Mbola mitoetra izany mandraka ankehitriny na dia ta-
konana amin’ny fihatsarambelatsihy aza izany. Izany
sy ny zava-misy ankehitriny, no mifamatotra manindry
sy mamatotra ny firenena sy ny vahoaka ary mety
amin’ireo sokajin’olona mambotry sy fositry ny fire-
nena ireo.
Tsy ho afa-miala amin’izany geja manakenda sy ma-
mono azy izany ve ny firenena mandrapahoviana?
Tsia, azo atao ny miala amin’izany raha misy finia-
van’ireo olom-pirenena mbola afa-miaina kely sy afa-
mihetsika. Mila faharetana izany ary mila saina tsy
voasasa sy nandairan’ny “viriosin’ny filôzôfia”
voizin”ireo sokajin’olona samihafa manerantany, mi-
kendry ny hitantana mandrakariva sy ho lohany eto
amin’ny firenena sy eto amin’izao tontolo izao, han-
dritry ny taonjato maro. Mila mahatily sy miàla
amin’izany ny firenena Malagasy, raha te hiàla
amin’izao toerana misy azy izao sy tiana hisandratra
marina tokoa.

Pr Narison Stephan, 
mpampianatra mpikaroka,
mpandinika ny raharaham-

pirenena ihany koa.

Adin’i Ukraina sy Rosia

Mety hisy sazy ny fandavan-
drajoelina ny Vondrona eôrôpeana

Mety hisy sazy ny fandavan’ny fitondrana Rajoelina ny
Vondrona Eôrôpena. Firenena 141 no nanaiky ny fa-
namelohana sy ny hialan’ny tafika rosiana any Ukraine
tao anivon’ny fivoriamben’ny Firenena Mikambana. Fi-
renena 5 no nitsipaka izany ary 35 no tsy nanome ny
heviny, ka isan’izany i Madagasikara. Nilaza ny Prai-
ministra Ntsay Christina,  fa tsy hiandany na amin’iza
na amin’iza isika eto Madagasikara. Izany dia fanda-
vana an-kolaka ny fangatahan’ireo firenen-dehibe izay
iankinan’ny famatsiambolan’i Madagasikara. Araka
izany dia tsy maintsy hisy sazy ankolaka na mivantana
ho azon’i Madagasikara sy ny mpitondra Fanjakana
Malagasy. Manoloana ny fandavany ny Vondrona Eô-
rôpeana, sy ireo firenena tandrefana miasa akaiky dia
akaiky amin’i Madagasikara. Hita taratra amin’izany, fa
tsy ny tombontsoan’ny Malagasy maro mihitsy no ma-
nentana an’i Rajoelina sy ny forongony.

Ny Valosoa

Naneho ny heviny ma-
hakasika ny raharaham-
pirenena, sy ny ton-
tolon’ny fanabeazana
amin’ny ankapobeny,
tamin’ny gazety Ny Va-
losoa Vaovao, Pr Nari-
son Stephan, manam-
pahaizana manokana
momba ny Fizika No-
kleary ary filohan’ny fi-
kambanana AGMM:
Association Gasy Mia-
ra-Mandroso ihany koa.

I Pr Narison Stephan dia
zanaka mpampianatra,
tany Ambatomanoina, dis-
trikan’Anjozorobe, tanàna
azo lazaina ho nitoka-mo-
nina tamin’izany fotoana,
no nahabe azy. Tany izy
no nandranto ny fampia-
narana ambaratonga voa-
lohany sy faha-2. Avy eo,
afaka fifaninanana tamin’
ny fidirana tamin’ny Ly(
cée, tao amin’ny Lycée
Gallieni teny Andohalo
izy. Mpampianatra mpika-
roka teto Madagasikara
izy, sy indrindra indrindra
tany ivelany, tany amin’ny
foibe fikarohana momba
ny sehatra nokleary tany
CERN any Suisse, mpi-
karoka tany Montpellier
Frantsa sy ny maro hafa
ihany koa,… teo amin’
izay sehatry ny Fizika
momba ny ôvana, na no-
kleary izay. Mahakasika
ny fanabeazana, namba-
rany fa tsy mandroso i
Madagasikara izao, raha
oharina tamin’ny taloha.
Tamin’ireo kaonferansa
samihafa natao teto hoy
izy, mihena ny fari-pahai-
zan’ny mpianatra amin’
izao fotoana, oharina

amin’ny taloha. Ny anton’
izany araka ny namba-
rany dia noho ny fahaban-
gana eo amin’ny fifane-
raseran’ny ray aman-dre-
ny sy ny zanaka, variana
mitady vola ny ray aman-
dreny ankehitriny, ka tsy
afaka manara-maso ny
fianaran’ny zanany. Ny
mpampianatra ankehitriny
koa, tsy misy faharisihana
eo amin’izy ireo, satria
ambany ny karamany
miohatra amin’ny sehatra
hafa, toy ny an’ny mpitan-
dro filamianana ohatra.
Tsy misy ihany koa ny fa-
nofanana pedagôjika ireo
mpampianatra. Lasa tsy
môdely eo amin’ny mpia-
natra ny mpampianatra
noho ireo olana ireo. 

tsy misy ny sehatra 
famoronana

Mahakasika ny fahavi-
tsian’ny mpianatra mana-
raka ny resaka siansa,
miohatra amin’ny reasaka
varotra sy fitantanana.
Diso koa izay fiheverana
sy zava-misy izay hoy Pr
Narison Stephan. Raha fi-
renena no be mpivarotra
hoy ihany ity mpampiana-
tra mpikaroka ity dia tsy
mandroso ny firenena, tsy
misy ny sehatra famoro-
nana na creation, indrin-
dra ny vita Malagasy.
Ankoatra izany, olana eo
amin’ny sehatry ny siansa
sy ny fikarohana, tsy ma-
nampy ireo mpianatra sy
tanora manana tetikasa
na projet ny fanjakana.
Ohatra, nisy mpikaroka
nahavita solika vita tamin’
ny fako nefa tsy nisy ny
fanampiana azy hatra-

min’izao. Tany Antsira-
nana, nisy tanora mpiana-
tra nahavita rianaratra avy
amin’ny ranomasina, tsy
nisy nanampy ihany koa
hatreto.
Mahakasika ny fampiha-
rana ny famokarana ny
angôvo nokleary eto Ma-
dagasikara, nambarany fa
tsy ampy ny angôvo azo
avy amin’ny riandrano, sy
ny masoandro, na ny hafa
fotsiny, ilaina ihany koa
hoy izy ny famokarana
angôvo matanjaka avy
amin’ny nokleary avy
amin’ny Uranium, satria
manana izany isika eto
Madagasikara, any Vina-
ninkarena, sy any Sakoa,
raha tsy hilaza afa-tsy
ireo. Azo atao amin’izao
fotoana hoy ity manam-
pahaizana ity, ny manan-
gana foibe nokleary ma-
dinidika na mini-central

Solombava ve ianao ? avia ka mijoroa indray,

Raha toa ka tena nofidiana hitondra ny hetahetanay.

Miraisa saina , mivondròna , f`aza tia mandeha irery.

Dia tsarovy , tadidio fa ny firaisana no hery !

Hoenti-mampizarazara , miasa mafy ny devoly.

Ampiasainy ny hevi-petsy mba hoenti-manangoly.

Ka dia aoka re ho mailo ianareo izay nofidiana,

Mitandrema sao ho lavo ka ho nenina any aoriana.

Mody atolony ny tanany mba ho mari- panajana,

Nefa ny firaisan-tsaina , izay no tiany horavana.

Eny , taominy aza ianao hanao sonia fifanarahana,

Saingy ny heviny dia tsotra : ny hampisy fisarahana !

Ka dia mbola miantso indray `zahay vahoaka izay nofaizina,

Tsy ho tratry ny indroa na koa ny intelo hahita maizina.

Ny firaisana hatrany no kendreo hijoro tsara,

Mba tsy handoto anao milaza ho “Tiako i Madagasikara”!

Tsy ny iray na roa deraina hoe mahay sy maila-bava,

Tsy izany loatra izao no tena ilaina k`aoka hazava,

F`ianareo rehetra ireo  mivondrona amim-pahendrena,

No azo antoka indrindra hitondra ho amin`ny fandresena !

Pr NarisoN stePhaN

tsy mandroso, vao mainka mihemotra ny firenena
nucleaire, efa manao iza-
ny ny any ivelany ankehi-
triny, toy ny any Frantsa.
Afaka hamatsiana angô-
von’aratra tanàna toa
an’Antananarivo ny foibe
mpamokatra nokleary
madinidinika ary tsy mam-
pitahotra izany. Afaka
hampiasaina ny antsoina
hoe: technique de fusion,
ny technique Hydrogène
ary tsy miteraka loto
amin’ny tontolo iainana ny
famokarana angôvo avy
amin’izany. Izany no za-
vatra azo atao, fa tsy tele-
ferika izay tsy misy
tombontsoa mivantana ho
an’ny vahoaka.

Mijaly ny vahoaka
Nilaza ny heviny momba
ny raharaham-pirenena
ihany koa Pr Narison 
Stephan, amin’ny maha-
filohan’ny fikambanana
AGMM: Association Gasy
Miara-Mandroso azy. Hita
amin’ny zava-misy hoy izy
fa tsy mandroso ny fire-
nena, mihemotra aza hoy
izy ny zavatra hita, satria
tsy misy tombontsoa ho
an’ny vahoaka mivantana
ny zavatra ataon’ny mpi-
tondra. Tokony hanova
paikady ny fitondrana
amin’izay, tokony hijery ny
vahoaka izy ireo hoy
ihany izy. Nosoritany fa
tena mijaly ny vahoaka
Malagasy amin’izao fo-
toana. Anisan’ny maneho
izany ny fiakaran’ny vidin-
javatra, avo roa, na avo
telo heny, raha tsy hilaza
afa-tsy izay. Ireny no to-
kony ho vahana, fa tsy ny
werawera no ataon’ny fi-
tondrana araka ny fomba

fiteny amin’izao fotoana.
Ny momba ny lalampano-
renana, saro-pady io ka
tsy tokony ho kitikitihana,
hoy ihany ity mpikaroka
sy mpandinika ny rahara-
ham-pirenena ity, ovao-
vain’ny mpitondra izy io
araka ny maha-mety azy,
tsy mety izay hoy Pr Nari-
son Stephan.
Tsy mpomba na mpanohi-
tra ny AGMM fa eo afo-
voany, na izany aza, tsy
mankasitraka ny fitanta-
nam-pirenena ataon’ny fi-
tondrana Rajoelina amin’
izao fotoana ny AGMM.
Noho izany dia tsy main-
tsy miteny ny tsy mety ny
fikambanana. 
Mahakasika ny mpanohi-
tra, tokony hifanaraka izy
ireo hanambatra ny hery,

ka kandidà tokana no ha-
rotsaka amin’ny fifidia-
nana ho avy, mba tsy
hiparitahan’ny vato. Mom-
ba izay fifidianana ho avy
izay, mbola tsy fantatra na
hirotsaka na tsy hirotsaka
ny filohan’ny AGMM. Ny
zava-misy hoy izy, efa hita
sy tsapa fa mitanila sa-
hady ny arbitre na ny
mpitsara ny lalao amin’io
fifidianana ho avy io dia
ny Ceni sy ny HCC, tsy
azo ekena izany hoy Pr
Narison Stephan. 
Mahakasika ny hanatan-
terahana ny fikaonando-
ham-pirenena, eken’ny
AGMM izany, raha tena
ho amin’ny tombontsoan’
ny be sy ny maro sy ny fi-
renena.

Isambilo


